
	01/9/8500-2025

	Նախագծով առաջարկվում է ՀՀ պետական բյուջեից «Հայաստանի պետական հետաքրքրությունների ֆոնդ» ՓԲԸ-ին (այսուհետ՝ Ընկերություն) հատկացնել 123,630.0 հազ․ դրամ` ՀՀ պետական բյուջեի նկատմամբ Ընկերության ունեցած հարկային պարտավորությունների մարման նպատակով:
Հաշվի առնելով վերոգրյալը, գտնում ենք, որ առանձին քննարկման առարկա պետք է դառնան ընկերության մոտ շահութահարկի գծով պարտավորություններ առաջանալու և այդ պարտավորությունները մարելու համար ընկերության մոտ ֆինանսական հոսքերի բացակայության պատճառները՝ հաշվի առնելով այն հանգամանքը, որ նախագծի հիմնավորմամբ նշյալ հարցադրման վերաբերյալ տեղեկատվություն ներկայացված չէ:
Նախագծի հիմնավորմամբ նշվում է, որ հատկացվող գումարի մեջ՝
1)	84,474․0 հազ․ դրամը կկազմի Ընկերության 2024թ․ շահութահարկի պարտավորությունը,
2)	20,609․0 հազ․ դրամի չափով գումարը կկազմի ավելացված արժեքի հարկը (դրամաշնորհի գումարի՝ 123,630 հազար ՀՀ դրամի 16.67 %-ը),
3)	շուրջ 18,544․0 հազ․ դրամի չափով գումարը կկազմի Ընկերության 2025թ․ շահութահարկի պարտավորությունը (առանց ԱԱՀ-ի ստացված դրամաշնորհի գումարի՝ 103,021․0 հազ․ դրամի 18%-ը)։
Վերոգրյալի կապակցությամբ, հաշվի առնելով այն հանգամանքը, որ առաջարկվող գումարն ամբողջությամբ ուղղվելու է միայն ՀՀ պետական բյուջեի նկատմամբ Ընկերության ունեցած շահութահարկի գծով հարկային պարտավորությունների կատարմանը՝ հայտնում ենք, որ հատկացվող գումարի մասով լրացուցիչ ԱԱՀ և շահութահարկ նախատեսելու անհրաժեշտությունը բացակայում է։ Հետևաբար, անհրաժեշտ է նախագծով վերանայել Ընկերությանը հատկացվող գումարի չափը և սահմանել միայն 2024թ․ հաշվետու տարվա շահութահարկի գծով պարտավորությունների չափով:
Նշենք նաև, որ հստակեցման ահրաժեշտություն ունի հիմնավորմամբ նշված 2025թ․ ՀՀ պետական բյուջեի եկամուտների և ծախսերի փոփոխություն չի նախատեսվում դրույթը, քանի որ առկա է եկամուտների և ծախսերի փոփոխություն:
Միաժամանակ, հայտնում ենք, որ շահութահարկի գծով խնդրո առարկա հարկային պարտավորությունների չափի վերաբերյալ դիրքորոշում հայտնել չենք կարող և առաջարկում ենք նշյալ հարցը, ըստ անհրաժեշտության, քննարկել ՀՀ ՊԵԿ-ի հետ, ինչպես նաև առաջարկում ենք, որ Ընկերությունը ՀՀ ֆինանսների նախարարություն ներկայացնի 2024թ․ տրամադրված 1․7 մլրդ դրամ դրամաշնորհի ծախսերի հաշվետվություն, և Ընկերության 2023 և 2024 թվականների տարեկան ֆինանսական հաշվետվությունների փաթեթը, աուդիտորական եզրակացությունները։
	




Ընդունվել է:
Սույն նախագծի հիմնավորմամբ նշվել է, որ ՀՀ կառավարության 2024 թվականի հունիսի 27-ի թիվ 1002-Ն որոշման (այսուհետ՝ Որոշում) համաձայն 2024 թվականի հուլիսի 29-ի «Պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին թիվ ԱՆԻՖ-1» պայմանագրի (այսուհետ՝ Պայմանագիր) հիման վրա Ընկերությանը տրամադրված դրամաշնորհը չի ներառել 2024 թվականի շահութահարկի գումարը, իսկ Ընկերությունը չունի այլ նախատեսված միջոցներ նշված պարտավորությունը մարելու համար։ 
Նախագծում կատարվել է համապատասխան փոփոխություն և ՀՀ պետական բյուջեից Ընկերությանը նախատեսվում է հատկացնել 84,474.0 հազ. դրամ` ՀՀ պետական բյուջեի նկատմամբ Ընկերության ունեցած հարկային պարտավորությունների մարման նպատակով, որի հաշվարկի հիմք է հանդիսացել 16.04.2025թ.-ին Ընկերության կողմից ՀՀ պետական եկամուտների կոմիտե ներկայացված շահութահարկի հաշվետվությունը(կցվում է)։ 
Ինչ վերաբերում է Ընկերության կողմից ՀՀ ֆինանսների նախարարությանը ներկայացվելիք 2024թ․ տրամադրված 1․7 մլրդ դրամ դրամաշնորհի ծախսերի հաշվետվությանը, և Ընկերության 2023 և 2024 թվականների տարեկան ֆինանսական հաշվետվությունների փաթեթին և աուդիտորական եզրակացություններին, ապա Ընկերությունը պահանջվող ամբողջ տեղեկատվությունը աշխատանքային կարգով կներկայացնի ՀՀ ֆինանսների նախարարություն (2024թ. հաշվետվությունները դեռևս աուդիտի չեն ենթարկվել)։


	Ներկայացված բովանդակությամբ Նախագծում առկա խմբագրական թերությունների վերաբերյալ առաջարկում ենք. որպես ավելորդ դրույթ հանել Նախագծի 2-րդ կետը, քանի որ այն կարգավորվում է նախագծի 5-րդ հավելվածով:
	Ընդունվել է:
Կատարվել է համապատասխան փոփոխություն։

	2. ՀՀ պետական եկամուտների կոմիտե
	15.04.2025թ.

	
	01/3-3/24721-2025

	ՀՀ պետական եկամուտների կոմիտեն քննարկել է «Հայաստանի հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որի վերաբերյալ հայտնում ենք հետևյալը.
«Հայաստանի հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի հիմնավորմամբ նախատեսվում է «Հայաստանի պետական հետաքրքրությունների ֆոնդ» ՓԲԸ-ին ՀՀ պետական բյուջեից տրամադրել 123,630.0 հազար դրամ, որն ամբողջությամբ պետք է ուղղվի ՀՀ պետական բյուջեի նկատմամբ ունեցած պարտավորությունների մարմանը: Մասնավորապես, տվյալ գումարի մեջ առանձնացված է 20,609 հազար ՀՀ դրամի չափով գումար` որպես ավելացված արժեքի հարկ (դրամաշնորհի գումարի՝ 123,630 հազար ՀՀ դրամի 16․67 %-ը):
Վերոգրյալի կետ կապված հայտնում ենք, որ եթե պետական բյուջեից տրված գումարների դիմաց ԱԱՀ վճարող համարվող կազմակերպությունը չի կրում ապրանքի մատակարարման, աշխատանքի կատարման և (կամ) ծառայության մատուցման պարտավորություն, այլ այդ գումարներն ուղղվելու են պետական բյուջեի նկատմամբ ունեցած պարտավորությունների մարմանը, ապա այդ գումարների մասով կազմակերպության մոտ ԱԱՀ հաշվարկելու և վճարելու պարտավորություն չի առաջանում։ Հետևաբար` հիմնավորմամբ նշված ԱԱՀ-ին վերաբերող տեղեկատվությունը ենթակա է հստակեցման` համապատասխան փոփոխություն կատարելով նաև որոշման նախագծում:
Հայտնում ենք նաև, որ ՀՀ հարկային օրենսգրքի 108-րդ հոդվածի 1-ին մասի 10-րդ կետին համապատասխան՝ շահութահարկով հարկման բազայի որոշման նպատակով շահութահարկ վճարողների համար եկամուտ չեն համարվում հարկային պարտավո-րությունների կատարմանն ուղղվող՝ պետական բյուջեից տրամադրվող գումարները։
Միաժամանակ տեղեկացնում ենք, որ «Հայաստանի պետական հետաքրքրությունների ֆոնդ» ՓԲԸ-ի (ՀՎՀՀ 02697868) հարկային մարմնի կողմից վերահսկվող եկամուտների գծով չկատարած պարտավորությունը 09.04.2025թ. դրությամբ կազմում է ընդամենը 35,500 դրամ: Իսկ շահութահարկի և ԱԱՀ գծով պարտավորությունների վերաբերյալ տեղեկատվություն հնարավոր է տրամադրել միայն վերջիններիս մասով հարկային հաշվարկները ներկայացվելու դեպքում (պարտավորությունների առաջացման դեպքում):
Առաջարկում ենք քննարկման առարկա դարձնել նաև նախագծով նախատեսված հատկացումները այլ աղբյուրներից իրականացնելու հարցը` առանց փոփոխելու հարկային եկամուտների և պետական տուրքերի ծրագրային բյուջետային եկամուտների մեծությունը:
	






Ընդունվել է:
Նախագծում կատարվել է համապատասխան փոփոխություն և ՀՀ պետական բյուջեից Ընկերությանը նախատեսվում է հատկացնել 84,474.0 հազ. դրամ` ՀՀ պետական բյուջեի նկատմամբ Ընկերության ունեցած հարկային պարտավորությունների մարման նպատակով, որի հաշվարկի հիմք է հանդիսացել 16.04.2025թ.-ին Ընկերության կողմից ՀՀ պետական եկամուտների կոմիտե ներկայացված շահութահարկի հաշվետվությունը(կցվում է)։ 



















































Չի ընդունվել
Այլ աղբյուրներ ներկա պահին առկա չեն։






	3. ՀՀ վարչապետի աշխատակազմ
	29.04.2025թ.

	
	02/16.5/13725-2025

	Ներկայացված նախագծով նախատեսվում է դրամաշնորհ հատկացնել «Հայաստանի պետական հետաքրքրությունների ֆոնդ» ՓԲ ընկերությանը: Այս առումով հարկ է նկատի ունենալ, որ «Հայաստանի Հանրապետության 2025 թվականի պետական բյուջեի մասին» օրենքի 7-րդ հոդվածի 18-րդ մասը և ՀՀ կառավարության 2003 թվականի դեկտեմբերի 24-ի N 1937-Ն որոշմամբ հաստատված կարգի 9-րդ կետը նախատեսում են դրամաշնորհի հատկացման մրցութային կարգ, իսկ առանց մրցույթ հատկացման համար պետք է հիմնավորվի վերը նշված օրենքի 7-րդ հոդվածի 18-րդ կետով նախատեսված բացառիկության հանգամանքը:
	


Ընդունվել է:
Ըներությանը «Հայաստանի Հանրապետության 2025 թվականի պետական բյուջեի մասին» օրենքի 7-րդ հոդվածի 18-րդ մասի և ՀՀ կառավարության 2003 թվականի դեկտեմբերի 24-ի N 1937-Ն որոշմամբ հաստատված կարգի 9-րդ կետի համաձայն դրամաշնորհի հատկացումը մրցութային կարգով չտրամադրելու բացառիկությունը պայմանավորված է այն հանգամանքով, որ դրամաշնորհի գումարը նախատեսվում է ամբողջությամբ ուղղել Ընկերության՝ շահութահարկի գծով պարտավորության մարմանը, որը ՀՀ կառավարության 2024 թվականի հունիսի 27-ի թիվ 1002-Ն որոշմամբ Ընկերությանը տրամադրված դրամաշնորհով նախատեսված չի եղել։ 
Նախագծին կից հիմնավորման մեջ կատարվել է համապատասխան լրացում։



